
પૌષ્યમાસકૃતે શિવશતાષ્ટનામસ્તોત્રમ્ માસ ૧૦

(શિવરહસ્યાન્તર્ગતે મહાદેવાખ્યે)

- શિવગૌરીસંવાદે -

ૐ પઞ્ચાશચ્છક્તિરૂપાય પઞ્ચાશચ્છક્તિમૂર્તયે॥ ૬૩॥
આત્મતત્ત્વવરિષ્ઠાય વિદ્યાતત્ત્વાય તે નમઃ ।
શિવાય શિવતત્ત્વાય અઘોરાય નમો નમઃ॥ ૬૪॥
અઘોરાષ્ટાખ્યતત્ત્વાય દ્વાદશાત્મસ્વરૂપિણે ।
ષટ્પ્રકારાખ્યતત્ત્વાય સ્વશક્તિવિહિતાત્મને॥ ૬૫॥
અનિર્દેશ્યાય તત્ત્વાય વિદ્યુલ્લયવિરૂપિણે ।
વિદ્યુદુત્કૃષ્ટરૂપાય કામાય વરદાય ચ॥ ૬૬॥
ત્રિમાત્રાયામિતાક્ષાય અકારાય નમોનમઃ ।
દ્વાત્રિંશત્તત્ત્વરૂપાય   ઉકારાય નમો નમઃ॥ ૬૭॥
ષોડશાત્મસ્વરૂપાય ઉકારાય ? નમો નમઃ ।
અષ્ટધાત્મસ્વરૂપાય યકારાય નમો નમઃ॥ ૬૮॥
અષ્ટક્ષેત્રાષ્ટરૂપાય પરાપરરતાય ચ ।
સહસ્રશિરસે તુભ્યં સહસ્રાક્ષાય તે નમઃ॥ ૬૯॥
સહસ્રપાદયુક્તાય શર્વાય પરમેષ્ઠિને ।
નત્વાત્મશક્તિં  રૂપાય ત્વિષીણાં પતયે નમઃ॥ ૭૦॥
પુનરષ્ટપ્રકારાય તથાષ્ટાષ્ટકમૂર્તયે ।
ચતુઃ ષષ્ટ્યાત્મતત્ત્વાય પુનરષ્ટવિધાત્મને॥ ૭૧॥
ગુણાષ્ટકપ્રધાનાય ગુણિને નિર્ગુણાત્મને ।
મૂલસ્થાય નમસ્તુભ્યં શાશ્વતસ્થાનવાસિને॥ ૭૨॥

નાભિમણ્ડલસંસ્થાય હૃદિનિઃસ્વનકારિણે ।
કણ્ઠદેશસ્થિતાયૈવ તાલષષ્ઠસ્થિતાય ચ॥ ૭૩॥ (? તાલુપૃષ્ઠસ્થિતાય)

ભ્રૂમધ્યે સંસ્થિતાયૈવ નાદમધ્યસ્થિતાય ચ ।
ચન્દ્રબિમ્બસ્થિતાયૈવ શિવાય શિવદેહિને॥ ૭૪॥
વહ્નિસોમાર્કરૂપાય ત્રિંશચ્છક્તિસ્વરૂપિણે   ।
ત્રિમાત્રપ્રણવાયાથ ત્રિધામસ્થિતયે નમઃ॥ ૭૫॥
સદાશિવાય શાન્તાય મહેશાય પિનાકિને ।
સર્વજ્ઞાય શરણ્યાય સદ્યોજાતાય તે નમઃ॥ ૭૬॥
અઘોરાય નમસ્તુભ્યં વામદેવાય તે નમઃ ।
તત્પૂર્ષાય નમસ્તુભ્યમીશાનાય નમોનમઃ॥ ૭૭॥
અનન્તેશાય સૂક્ષ્માય ઉતપાય નમોનમઃ ।
એકાક્ષાય નમસ્તુભ્યમેકરુદ્રાય તે નમઃ॥ ૭૮॥
નમસ્ત્રિમૂર્તયે તુભ્યં શ્રીકણ્ઠાય શિખણ્ડિને ।
અનન્તાસનસંસ્થાય સર્વદાય ગદાભૃતે॥ ૭૯॥
વિમલાય વિશાલાય વિમલાઙ્ગાય  તે નમઃ ।
વેદાગમાર્થરૂપાય યોગસાઙ્ખ્યરતાય ચ॥ ૮૦॥
યોગસંસ્થાય દિવ્યાય યોગિને યોગદાયિને ।
સમસ્તશોકસંહર્ત્રે દૃગ્દૃશ્યાતીતતેજસે॥ ૮૧॥
પ્રત્યાહારાય શુદ્ધાય યમાય નિયમાય ચ ।
ધ્યાનધ્યેયાય દૂરાય નિર્વ્યાપારાય તે નમઃ॥ ૮૨॥
અલિઙ્ગિને  ચ લિઙ્ગાય  લિઙ્ગસ્થાનાય  તે નમઃ ।
- -

એતન્નામભિરેવેશિ પૌષ્યે સમ્પૂજયેચ્છિવમ્॥ ૮૩॥
॥ ઇતિ શિવરહસ્યાન્તર્ગતે ઈશ્વરપ્રોક્તં પૌષ્યમાસકૃતે શિવશતાષ્ટનામસ્તોત્રં સમ્પૂર્ણમ્॥
-॥ શ્રીશિવરહસ્યમ્ । મહાદેવાખ્યઃ એકાદશમાંશઃ । અધ્યાયઃ ૨૩ પૌષ્યમાસાર્ચનમ્ । ૬૩.૨-૮૩॥

Notes:

Śiva શિવ delivers to Devī દેવી; Pauṣyamāsakṛte ŚivaŚatāṣṭanāmaStotram પૌષ્યમાસકૃતે
શિવશતાષ્ટનામસ્તોત્રમ્ comprising of 108 Names ૧૦૮ નામાનિ of Śiva શિવ while detailing about

His Worship during the Pauṣya māsa પૌષ્ય માસ.

The count from the source text comes to less than 108 though. Perhaps there are/were

meant to be more Śloka-s.

The word Ukārāya ઉકારાય seems to have been repeated but that may have been a print error

e.g. it could be Ūkārāyaઊકારાય etc. as can be seen in other Śiva Nāmāvalī-s શિવ નામાવલિઃ.

The corresponding Pauṣyamāsakṛte ŚivaŚatāṣṭaNāmāvaliḥ પૌષ્યમાસકૃતે શિવશતાષ્ટનામાવલિઃ
derived from the Pauṣyamāsakṛte ŚivaŚatāṣṭanāmaStotram પૌષ્યમાસકૃતે શિવશતાષ્ટનામસ્તોત્રમ્,
and a Pauṣyamāsakṛte ŚivaStutiḥ પૌષ્યમાસકૃતે શિવસ્તુતિઃ can be accessed from one of the

links provided below.

More details about worshiping Śiva શિવ during individual Māsa માસ are given in Chapters

13-25.

Selected Śloka-s શ્લોકાઃ from Chapter 23 are presented on this page.

